პროექტი

საქართველოს კანონი

საქართველოს სისხლის სამართლის საპროცესო კოდექსში ცვლილების შეტანის შესახებ

მუხლი 1. საქართველოს სისხლის სამართლის საპროცესო კოდექსში (საქართველოს საკანონმდებლო მაცნე, №31, 03.11.2009, მუხ. 190) შეტანილ იქნეს შემდეგი ცვლილება:
1. მე-3 მუხლს დაემატოს შემდეგი შინაარსის 222 და 223 ნაწილები:
„222. მეორეული ვიქტიმიზაცია − დაზარალებულისთვის /მოწმისთვის შესაძლო ზიანის მიყენება მისი სისხლის სამართლის პროცესში მონაწილეობის შედეგად.

223. ხელახალი ვიქტიმიზაცია − დაზარალებულისთვის ზიანის მიყენება ახალი დანაშაულის შედეგად.“.
2.  45–ე მუხლს დაემატოს შემდეგი შინაარსის „კ2“ ქვეპუნქტი:

„კ2) სისხლის სამართლის კოდექსის 1261 მუხლით გათვალისწინებული ოჯახში ძალადობის ან 111  მუხლით გათვალისწინებული ოჯახური დანაშაულის სისხლის სამართლის საქმეებზე, როდესაც მოწმის ინტერესების დასაცავად მოსამართლის მიერ გამოტანილია განჩინება 1151 მუხლის პირველი ნაწილის „ბ“ ან „გ“ ქვეპუნქტით გათვალისწინებული ღონისძიების გამოყენების შესახებ, ამ ღონისძიების მოქმედების ვადით;“.
3. 50-ე მუხლს დაემატოს შემდეგი შინაარსის მე-5 ნაწილი:
  „5. საქართველოს სისხლის სამართლის კოდექსის 1261 მუხლით გათვალისწინებული ოჯახში ძალადობისა და 111 მუხლით გათვალისწინებული ოჯახური დანაშაულის სისხლის სამართლის საქმეზე  ბრალდებულის ახლო ნათესავმა ამ მუხლის პირველ ნაწილში მითითებული ვალდებულებისაგან გათავისუფლებამდე კონსულტაცია უნდა გაიაროს მოწმის/დაზარალებულის კოორდინატორთან და გადაწყვეტილების მიღებამდე ისარგებლოს 3 დღიანი მოსაფიქრებელი ვადით.“.
4. 56-ე მუხლის:

ა) მე-5 ნაწილი ჩამოყალიბდეს შემდეგი რედაქციით:

„5. პირის დაზარალებულად ან მის უფლებამონაცვლედ ცნობის სათანადო საფუძვლის არსებობისას პროკურორს გამოაქვს დადგენილება საკუთარი ინიციატივით ან ამ პირის მიერ შესაბამისი განცხადებით მიმართვის შემთხვევაში. თუ პროკურორმა განცხადება არ დააკმაყოფილა მისი შეტანიდან 48 საათის განმავლობაში, აღნიშნულ პირს უფლება აქვს, დაზარალებულად ან მის უფლებამონაცვლედ ცნობის მოთხოვნით ერთჯერადად მიმართოს ზემდგომ პროკურორს. ზემდგომი პროკურორის გადაწყვეტილება საბოლოოა და არ საჩივრდება, გარდა იმ შემთხვევისა, როდესაც ჩადენილია საქართველოს სისხლის სამართლის კოდექსის 1261 მუხლით გათვალისწინებული ოჯახში ძალადობა, 111 მუხლით გათვალისწინებული ოჯახური დანაშაული ან განსაკუთრებით მძიმე დანაშაული. ამ შემთხვევაში, თუ ზემდგომი პროკურორი არ დააკმაყოფილებს საჩივარს, აღნიშნულ პირს უფლება აქვს, პროკურორის გადაწყვეტილება გაასაჩივროს გამოძიების ადგილის მიხედვით რაიონულ (საქალაქო) სასამართლოში.“.
ბ) მე-6 ნაწილი ჩამოყალიბდეს შემდეგი რედაქციით:
„6. თუ პირის დაზარალებულად ცნობის შესახებ დადგენილების გამოტანის შემდეგ გაირკვევა, რომ ამის საფუძველი არ არსებობს, პროკურორი იღებს გადაწყვეტილებას ამ დადგენილების გაუქმების თაობაზე, რის შესახებაც დაზარალებულს წერილობით ეცნობება. დაზარალებულს უფლება აქვს, პირის დაზარალებულად ცნობის შესახებ დადგენილების გაუქმების თაობაზე პროკურორის გადაწყვეტილება ერთჯერადად გაასაჩივროს ზემდგომ პროკურორთან. ზემდგომი პროკურორის გადაწყვეტილება საბოლოოა და არ საჩივრდება, გარდა იმ შემთხვევისა, როდესაც ჩადენილია საქართველოს სისხლის სამართლის კოდექსის 1261 მუხლით გათვალისწინებული ოჯახში ძალადობა, 111 მუხლით გათვალისწინებული ოჯახური დანაშაული ან განსაკუთრებით მძიმე დანაშაული. ამ შემთხვევაში, თუ ზემდგომი პროკურორი არ დააკმაყოფილებს საჩივარს, დაზარალებულს უფლება აქვს, პროკურორის გადაწყვეტილება გაასაჩივროს გამოძიების ადგილის მიხედვით რაიონულ (საქალაქო) სასამართლოში.“.
5. 106-ე მუხლის 1​1 ნაწილი ჩამოყალიბდეს შემდეგი რედაქციით:

„1​1. დაზარალებულს უფლება აქვს, გამოძიების ან/და სისხლისსამართლებრივი დევნის შეწყვეტის შესახებ პროკურორის დადგენილება ერთჯერადად გაასაჩივროს ზემდგომ პროკურორთან. ზემდგომი პროკურორის გადაწყვეტილება საბოლოოა და არ საჩივრდება, გარდა იმ შემთხვევისა, როდესაც ჩადენილია საქართველოს სისხლის სამართლის კოდექსის 1261 მუხლით გათვალისწინებული ოჯახში ძალადობა, 111 მუხლით გათვალისწინებული ოჯახური დანაშაული ან განსაკუთრებით მძიმე დანაშაული. ამ შემთხვევაში, თუ ზემდგომი პროკურორი არ დააკმაყოფილებს საჩივარს, დაზარალებულს უფლება აქვს, პროკურორის გადაწყვეტილება გაასაჩივროს გამოძიების ადგილის მიხედვით რაიონულ (საქალაქო) სასამართლოში. სასამართლოს განჩინება გამოაქვს 15 დღის ვადაში, ზეპირი მოსმენით ან მის გარეშე. სასამართლოს მიერ მიღებული გადაწყვეტილება არ საჩივრდება.“.
6. 114-ე მუხლის:

ა) მე-2 ნაწილის შემდეგ დაემატოს შემდეგი შინაარსის 21 ნაწილი:
  „21. ბრალდების მხარის შუამდგომლობით გამოძიების ადგილის ან მოწმის ადგილსამყოფლის მიხედვით მაგისტრატი მოსამართლის წინაშე შეიძლება დაიკითხოს პირი,  რომელსაც მორალური, ფიზიკური თუ ქონებრივი ზიანი მიადგა უშუალოდ სისხლის სამართლის კოდექსის 1261 მუხლით გათვალისწინებული ოჯახში ძალადობის ან 111 მუხლით გათვალისწინებული ოჯახური დანაშაულის შედეგად და არსებობს მასზე ზემოქმედების მოხდენის რეალური საფრთხე, რამაც შეიძლება ხელი შეუშალოს მის მოწმედ დაკითხვას სასამართლოში საქმის არსებითი განხილვის დროს.“.
ბ) მე-4 ნაწილი ჩამოყალიბდეს შემდეგი რედაქციით:
„4. ამ მუხლის მე-2 და 21 ნაწილით გათვალისწინებულ შემთხვევაში მაგისტრატი მოსამართლის წინაშე პირის მოწმედ დაკითხვის თაობაზე შუამდგომლობის შეტანის მიზანშეწონილობის შესახებ გადაწყვეტილებას იღებს პროკურორი. პროკურორი უფლებამოსილია მაგისტრატ მოსამართლეს შუამდგომლობით თავად მიმართოს ან შუამდგომლობით მიმართვა გამომძიებელს დაავალოს.“.
გ) მე-10 ნაწილის შემდეგ დაემატოს შემდეგი შინაარსის 101 ნაწილი:

„101. ამ მუხლის 21 ნაწილით გათვალისწინებულ შემთხვევაში, სისხლის სამართლის კოდექსის 1261 მუხლით გათვალისწინებული ოჯახში ძალადობიან ან 111 მუხლით გათვალისწინებული ოჯახური დანაშაულის სისხლის სამართლის საქმეებზე, ბრალდებულის ოჯახის წევრის ან ახლო ნათესავის დაკითხვისას, ამ მუხლის მე-4 ნაწილში მითითებული პირის  დასაბუთებული შუამდგომლობითა და მაგისტრატი მოსამართლის გადაწყვეტილებით, შესაძლებელია მოწმის დაკითხვა ჩატარდეს ბრალდებულის დასწრების გარეშე. ასეთ შემთხვევაში სავალდებულოა დაკითხვაში ბრალდებულის ადვოკატის მონაწილეობა.“.
7. კოდექსს დაემატოს შემდეგი შინაარსის 1151 მუხლი:
„მუხლი 1151. ოჯახში ძალადობისა და ოჯახური დანაშაულის სისხლის სამართლის საქმეებზე მოწმის დაკითხვის თავისებურებანი

სისხლის სამართლის კოდექსის 1261 მუხლით გათვალისწინებული ოჯახში ძალადობის ან 111  მუხლით გათვალისწინებული ოჯახური დანაშაულის სისხლის სამართლის საქმეებზე, ამ კოდექსის 114-ე მუხლის პირველი, მე-2 და 21 ნაწილებით გათვალისწინებულ შემთხვევებში,  ასევე საქმის არსებითი განხილვის ეტაპზე, მოწმის ინტერესების დასაცავად, მოსამართლე უფლებამოსილია პროკურორის შუამდგომლობით გამოიტანოს განჩინება:

ა) გამოსახულების ან/და ხმის შემცვლელი მოწყობილობების გამოყენებით, გაუმჭვირვალე ეკრანის მიღმა ან დისტანციურად იმ მოწმის დაკითხვის შესახებ, რომელიც არის ბრალდებულის ახლო ნათესავი ან ოჯახის წევრი;

ბ) სასამართლო სხდომამდე ბრალდებულის ადვოკატის მონაწილეობით იმ მოწმის დაკითხვის და დაკითხვის ვიდეოგადაღების შესახებ, რომელიც არის ბრალდებულის ახლო ნათესავი ან ოჯახის წევრი; 
გ) ბრალდებულის დროებით სასამართლო სხდომის დარბაზიდან გაყვანის შესახებ, თუ მოწმე (ბრალდებულის ოჯახის წევრი ან ახლო ნათესავი) უარს ამბობს ბრალდებულის თანდასწრებით ჩვენების მიცემაზე ან თუ არსებული გარემოებები ცხადყოფს, რომ შეიძლება მოწმემ ბრალდებულის თანდასწრებით არ თქვას სიმართლე ან მოხდეს მისი მეორეული ვიქტიმიზაცია. ამ შემთხვევაში სავალდებულოა დაკითხვაში ბრალდებულის ადვოკატის მონაწილეობა.“.
მუხლი 2. ეს კანონი ამოქმედდეს ???
საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი

საქართველოს სისხლის სამართლის კოდექსში ცვლილების შეტანის შესახებ

მუხლი 1. საქართველოს სისხლის სამართლის კოდექსში (საქართველოს საკანონმდებლო მაცნე, №41(48), 1999 წელი, მუხ. 209) შეტანილ იქნეს შემდეგი ცვლილება:

1. 42-ე მუხლს დაემატოს შემდეგი შინაარსის მე-7 ნაწილი:

„7. ჯარიმა, როგორც ძირითადი სასჯელი არ შეიძლება დაინიშნოს ამ კოდექსის 1261 მუხლით გათვალისწინებული ოჯახში ძალადობის ან 111 მუხლით გათვალისწინებული ოჯახური დანაშაულის ჩადენის დროს.“.
2. 117-ე მუხლის მე-3 ნაწილს დაემატოს შემდეგი შინაარსის „ე“ ქვეპუნქტი:

„ე) ოჯახის წევრის მიმართ, –“.
3. 120-ე მუხლი ჩამოყალიბდეს შემდეგი რედაქციით:

„მუხლი 120. ჯანმრთელობის განზრახ მსუბუქი დაზიანება
1. ჯანმრთელობის განზრახ მსუბუქი დაზიანება, რამაც მისი ხანმოკლე მოშლა ან საერთო შრომისუნარიანობის უმნიშვნელო ან არამყარი დაკარგვა გამოიწვია, – 

ისჯება ჯარიმით ან გამასწორებელი სამუშაოთი ვადით ექვს თვემდე ან შინაპატიმრობით ვადით ექვსი თვიდან ორ წლამდე ანდა თავისუფლების აღკვეთით ვადით სამ წლამდე.

2. იგივე ქმედება, ჩადენილი:

ა) წინასწარი შეცნობით არასრულწლოვნის, უმწეო მდგომარეობაში მყოფის, შეზღუდული შესაძლებლობის მქონე პირის ან ორსული ქალის მიმართ;

ბ) არასრულწლოვნის თანდასწრებით მისივე ოჯახის წევრის მიმართ;

გ) ორი ან მეტი პირის მიმართ;

დ) ჯგუფურად;

ე) არაერთგზის;

ვ) ოჯახის წევრის მიმართ, – 

ისჯება თავისუფლების აღკვეთით ვადით ორიდან ოთხ წლამდე.“.

4. 151-ე მუხლის მე-2 ნაწილს დაემატოს შემდეგი შინაარსის „დ“ ქვეპუნქტი:
„დ) ოჯახის წევრის მიმართ, −“.
5. 2381 მუხლი ჩამოყალიბდეს შემდეგი რედაქციით:

„მუხლი 238​1. ცივი იარაღის ტარება
 1. ცივი იარაღის ტარებისათვის განმეორებით ადმინისტრაციულსახდელდადებული, ნარკოტიკების მოხმარებისათვის ადმინისტრაციულსახდელდადებული პირის ანდა იმ პირის მიერ, ვის მიმართაც გამოტანილია დამცავი ან შემაკავებელი ორდერი (ამ ორდერის მოქმედების პერიოდში) ან განზრახი ნაკლებად მძიმე დანაშაულისათვის ნასამართლევი პირის მიერ ცივი იარაღის ტარება,–
ისჯება ჯარიმით ან შინაპატიმრობით ვადით ექვსი თვიდან ორ წლამდე ანდა თავისუფლების აღკვეთით ექვსი თვის ვადით.

2. ცივი იარაღის ტარება განზრახი მძიმე ან განსაკუთრებით მძიმე დანაშაულისათვის ანდა ცივი იარაღის ტარებისათვის ნასამართლევი პირის მიერ, −
ისჯება ჯარიმით ან თავისუფლების აღკვეთით ვადით სამ წლამდე.

შენიშვნა:
1. გარდა იმ შემთხვევისა, როდესაც ცივი იარაღის ტარება იწვევს საჯარო წესრიგის დარღვევას ან ქმნის ამის აშკარა საფრთხეს, ეს მუხლი არ ვრცელდება პირზე, რომელიც ცივ იარაღს ატარებს:

ა) პირადი ჰიგიენის მოწესრიგების მიზნით;

ბ) თავისი პროფესიული საქმიანობის განხორციელების მიზნით;

გ) ნადირობის, თევზაობის ან/და მცენარეული პროდუქტების შეგროვების მიზნით;

დ) სასოფლო-სამეურნეო საქმიანობის ან/და მესაქონლეობის განხორციელების მიზნით;

ე) იმ დროს, როდესაც აცვია ეროვნული ტანსაცმელი და ცივი იარაღი (ხანჯალი, ხმალი და სხვ.) ამ ტანსაცმლის ნაწილია.

11. ეს მუხლი არ ვრცელდება პირზე, რომლის მიმართაც გამოტანილია დამცავი ან შემაკავებელი ორდერი, თუ ცივი იარაღის ტარების აკრძალვა გათვალისწინებულია ამ ორდერით.
2. ამ კოდექსის მიზნებისათვის „ცივი იარაღის ტარება“ გულისხმობს ისეთი გარემოების არსებობას, როდესაც პირს თან აქვს ცივი იარაღი − უჭირავს ხელში, მიმაგრებული აქვს სხეულზე ან ინახავს ტანსაცმელში.“.
მუხლი 2. ეს კანონი ამოქმედდეს ???

საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი

„ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ„ საქართველოს კანონში ცვლილების შეტანის თაობაზე

მუხლი 1. „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“ საქართველოს კანონში (საქართველოს საკანონმდებლო მაცნე, №20, 09.06.2006, მუხ. 171) შეტანილ იქნეს შემდეგი ცვლილება:

1. მე-7 მუხლს დაემატოს შემდეგი შინაარსის მე-5 პუნქტი:
„5. სახელმწიფო უზრუნველყოფს ზოგადსაგანმანათლებლო დაწესებულებების (სკოლების), პროფესიული და უმაღლესი საგანმანათლებლო დაწესებულებების საგანმანათლებლო პროგრამებში ქალთა მიმართ ძალადობის ან/და ოჯახში ძალადობის პრევენციისკენ მიმართული კომპონენტების გათვალისწინებას.“.
2. მე-10 მუხლის: 
ა) 11 პუნქტის შემდეგ დაემატოს შემდეგი შინაარსის 12 და 13 პუნქტები:

„12 ამ მუხლის პირველ პუნქტში მითითებული შეტყობინების მიღების შემდეგ, პოლიციის უფლებამოსილი თანამშრომელი, შინაგან საქმეთა მინისტრის ბრძანებით დადგენილი წესის მიხედვით, ახდენს  ძალადობის განმეორების რისკების შეფასებას და რისკის სიმძიმის მიხედვით იღებს გადაწყვეტილებას:

ა) შემაკევებელი ორდერის გამოცემის შესახებ;
ბ)შემაკავებელი ორდერის გამოცემაზე უარის თქმის შესახებ;

გ) ოჯახის წევრთა ქმედებებზე შემდგომი დაკვირვების შესახებ, თუ არა არსებობს „ა“ და „ბ“ ქვეპუნქტში მითითებული გადაწყვეტილებების მიღების საფუძველი.

13. ამ მუხლის 12 პუნქტის „გ“ ქვეპუნქტში მითითებული საფუძვლით პოლიციის უფლებამოსილი თანამშრომლის მიერ შემაკავებელი ორდერის გამოუცემლობის შემთხვევაში, როდესაც არსებობს ძალადობის განმეორების რისკი, მაგრამ ის არ აღწევს შემაკავებელი ორდერის გამოცემისთვის აუცილებელ ზღვარს, მიღებული შეტყობინების ხასიათის და ფაქტის შესწავლისას გამოკვეთილი გარემოებების გათვალისწინებით, პოლიციის უფლებამოსილი თანამშრომელი ვალდებულია გონივრულ ვადაში, მაგრამ არა უგვიანეს 7 დღისა, გადაამოწმოს პირველადი შემოწმების შემდგომ არსებული მდგომარეობა და აღნიშნულის შესახებ ინფორმაცია ასახოს ოქმში. “.
ბ) მე-7 პუნქტი ჩამოყალიბდეს შემდეგი რედაქციით:

„7. დამცავი ორდერი  უნდა  ითვალისწინებდეს მოძალადის მიერ ძალადობრივი დამოკიდებულებისა და ქცევის შეცვლაზე ორიენტირებული სავალდებულო სწავლების კურსის გავლას.“.
3. მე-11 მუხლი ჩამოყალიბდეს შემდეგი რედაქციით:

„მუხლი 11. შემაკავებელი და დამცავი ორდერების გამოცემის მოთხოვნის უფლება
 „1. დამცავი და შემაკავებელი ორდერების გამოცემის მოთხოვნის უფლება აქვს მსხვერპლს, აგრეთვე მისი ოჯახის წევრს ანდა მსხვერპლის თანხმობით სოციალურ მუშაკს, ან პირს, რომელიც მსხვერპლს უწევს სამედიცინო, იურიდიულ, ფსიქოლოგიურ დახმარებას, ხოლო არასრულწლოვნის მიმართ ძალადობის შემთხვევაში – ასევე მეურვეობისა და მზრუნველობის ორგანოს.
2. ამ კანონის 171 მუხლის მე-4 პუნქტით გათვალისწინებულ შემთხვევაში, შინაგან საქმეთა სამინისტროს უფლებამოსილი თანამშრომელი აფასებს მსხვეპრლისგან მიღებულ ინფორმაციას. თუ მიღებული ინფორმაცია იძლევა საკმარის საფუძველს ვარაუდისთვის, რომ მსხვერპლის მიმართ შესაძლოა განმეორდეს ძალადობა, შინაგან საქმეთა სამინისტროს უფლებამოსილი თანამშრომელი ადგენს პენიტენციური დაწესებულებიდან გათავისუფლებული პირის ადგილსამყოფელს და მისგან შესაბამისი ახსნა-განმარტების ჩამორთმევის შემდეგ, იღებს გადაწყვეტილებას შემაკავებელი ორდერის გამოცემის ან გამოცემაზე უარის თქმის შესახებ. ასეთ შემთხვევაში, შემაკავებელი ორდერის გამოსაცემად სავალდებულო არ არის ამ მუხლის პირველ პუნქტში მითითებული პირის მოთხოვნის არსებობა.

3. პოლიცია უფლებამოსილია საკუთარი ინიციატივით გამოსცეს შემაკავაბელი ორდერი, თუ არსებობს საკმარისი საფუძველი ვარაუდისთვის, რომ შეიძლება ადგილი ჰქონდეს პირის კონსტიტუციური უფლებებისა და თავისუფლებების დარღვევას უგულებელყოფით ან/და ფიზიკური, ფსიქოლოგიური, ეკონომიკური, სექსუალური ძალადობით ან იძულებით.“.
4. მე-16 მუხლს დაემატოს შემდეგი შინაარსის მე-7 პუნქტი:

„7. დამცავი, შემაკავებელი და იარაღთან დაკავშირებული უფლებების შეზღუდვის ორდერებით გათვალისწინებული მოთხოვნებისა და პირობების შესრულებაზე ზედამხედველობის წესი დგინდება შინაგან საქმეთა მინისტრის ბრძანებით.“.
5. მე-171 მუხლის:

ა) სათაური ჩამოყალიბდეს შემდეგი რედაქციით:

„მუხლი 17​1. მსხვერპლის ინფორმირება და პრევენციული ზომების მიღება“.

ბ) მე-4 პუნქტი ჩამოყალიბდეს შემდეგი რედაქციით:

„4. საქართველოს შინაგან საქმეთა სამინისტრო ვალდებულია პენიტენციური დაწესებულების მიერ მოწოდებული ინფორმაციის საფუძველზე დაუყოვნებლივ შეატყობინოს მსხვერპლს მის მიმართ ძალადობის ჩამდენი პირის (მოძალადის) პენიტენციური დაწესებულებიდან გათავისუფლების, გაქცევის, პატიმრობის კოდექსის 27-ე მუხლით დადგენილი წესით თავისუფლების აღკვეთის დაწესებულების გარეთ ხანმოკლე გასვლის, აგრეთვე პატიმრობის კოდექსის 71​6 მუხლის მე-3 ნაწილით დადგენილი წესით გათავისუფლებისთვის მომზადების თავისუფლების აღკვეთის დაწესებულებიდან გასვლის შესახებ და გაატოროს შესაბამისი ღონისძიებები მისი უსაფრთხოების დაცვის მიზნით.“.
გ) მე-4 პუნქტის შემდეგ დაემატოს შემდეგი შინაარსის მე-5 პუნქტი:

„5. შინაგან საქმეთა სამინისტროს უფლებამოსილი თანამშრომელი ადგენს მსხვერპლის გამოკითხვის ოქმს, რომელშიც უნდა მიეთითოს მსხვერპლის დამოკიდებულება მსჯავრდებული პირის მიმართ, მსჯავრდებულის დამოკიდებულება მსხვერპლისადმი სასჯელის მოხდის პერიოდში და სხვა ინფორმაცია, რომელიც შეიძლება მნიშვნელოვანი იყოს ძალადობის განმეორების საფრთხის შესაფასებლად.“.
მუხლი 2. ეს კანონი ამოქმედდეს ???

საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი

„ფსიქიატრიული დახმარების შესახებ“ საქართველოს კანონში 

ცვლილების შეტანის შესახებ

მუხლი 1. „ფსიქიატრიული დახმარების შესახებ“ საქართველოს კანონის (საქართველოს საკანონმდებლო მაცნე, №30, 27.07.2006, მუხ. 235) მე-15 მუხლს დაემატოს შემდეგი შინაარსის 31 და 32 პუნქტები:
„31. ფსიქიატრიული დაწესებულების ადმინისტრაცია, დაზარალებულის წერილობითი მიმართვის საფუძველზე, ვალდებულია უზრუნველყოს, რომ პირს, რომლის მიმართაც სისხლისსამართლებრივი დევნა მიმდინარეობდა სისხლის სამართლის კოდექსის 1261 მუხლით გათვალისწინებული ოჯახში ძალადობისთვის ან 111 მუხლით გათვალისწინებული ოჯახური დანაშაულისათვის და სისხლის სამართლის საპროცესო კოდექსის 191 მუხლის 21 ნაწილის საფუძველზე მოთავსებულია იძულებითი ფსიქიატრიული მკურნალობისთვის, არ ჰქონდეს დაზარალებულთან ამ მუხლის მე-2 პუნქტის „ა“ და „ბ“ ქვეპუნქტებში მითითებული საშუალებებით კომუნიკაციის შესაძლებლობა.

32. ამ მუხლის 31 პუნქტში გათვალისწინებული წესი ვრცელდება ასევე იმ შემთხვევებზე, როდესაც პირის მიმართ სისხლისსამართლებრივი დევნა მიმდინარეობდა სისხლის სამართლის კოდექსის 1261 მუხლით გათვალისწინებული ოჯახში ძალადობისთვის ან 111 მუხლით გათვალისწინებული ოჯახური დანაშაულისათვის და  არანებაყოფლობითი სტაციონარული ფსიქიატრიული დახმარებისთვის ფსიქიატრიულ დაწესებულებაში მოთავსდა სისხლის სამართლის საპროცესო კოდექსის 191-ე მუხლის მე-3 ნაწილის ან პატიმრობის კოდექსის შესაბამისად.“.
მუხლი 2. ეს კანონი ამოქმედდეს ???
საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი

პატიმრობის კოდექსში ცვლილების შეტანის შესახებ

მუხლი 1. პატიმრობის კოდექსის (საქართველოს საკანონმდებლო მაცნე, №12, 24.03.2010, მუხ. 49) მე-19 მუხლს დაემატოს შემდეგი შინაარსის 11 ნაწილი: 
„11. ქალთა მიმართ ძალადობისთვის ან/და ოჯახში ძალადობისთვის მსჯავრდებული პირის სატელეფონო საუბრის და მიმოწერის უფლება დაზარალებულთან (მსხვერპლთან) შეიძლება შეიზღუდოს დაწესებულების დირექტორის გადაწყვეტილებით, დაზარალებულის (მსხვერპლის) წერილობითი მიმართვის საფუძველზე.“.
მუხლი 2. ეს კანონი ამოქმედდეს ???

საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი

საქართველოს სამოქალაქო საპროცესო კოდექსში ცვლილების შეტანის შესახებ

მუხლი 1. საქართველოს სამოქალაქო საპროცესო კოდექსის (პარლამენტის უწყებანი, №47-48, 31.12.1997, გვ. 21) 46-ე მუხლის პირველი ნაწილს დაემატოს შემდეგი შინაარსის „კ“ ქვეპუნქტი:

„კ) მოსარჩელეები − "ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ" საქართველოს კანონით განსაზღვრული მსხვერპლი, ამავე კანონით განსაზღვრული მოძალადის წინააღმდეგ აღძრულ სარჩელებზე.“.
მუხლი 2. ეს კანონი ამოქმედდეს ???

საქართველოს პრეზიდენტი:                                                   გიორგი მარგველაშვილი
პროექტი

საქართველოს კანონი
„პერსონალურ მონაცემთა დაცვის შესახებ“ 
საქართველოს კანონში ცვლილების შეტანის შესახებ

მუხლი 1. „პერსონალურ მონაცემთა დაცვის შესახებ“ საქართველოს კანონის (საქართველოს საკანონმდებლო მაცნე (www.matsne.gov.ge), 16.01.2012, სარეგისტრაციო კოდი: 010100000.05.001.016606) მე-6 მუხლის მე-2 პუნქტს დაემატოს შემდეგი შინაარსის „კ“ ქვეპუნქტი:

„კ) მონაცემები მუშავდება „ქალთა მიმართ ძალადობის ან/და ოჯახში ძალადობის აღკვეთის, ძალადობის მსხვერპლთა დაცვისა და დახმარების შესახებ“ საქართველოს კანონის მე-11 მუხლის მე-2 პუნქტით გათვალისწინებული საკითხის განხილვის მიზნით.“.
მუხლი 2. ეს კანონი ამოქმედდეს ???

საქართველოს პრეზიდენტი:                                                   გიორგი მარგველაშვილი
